
2010eko otsaila 17KKIIRROOLLZZAALLEE

Drogetenitturri, 176 zkia.

Hamazortzi urte bete
berri ditu Peio Goi-
koetxeak eta azken
lau denboraldietan

ziklo-krosean aritu da. Buru-
tutako azken lasterketen ar-
tean Táborreko mundiala
dago eta hau lasterketa go-
gorra izan zen ermuarraren-
tzat: “Gogorra baino, zaila
izan zen –azaltzen du Peiok-
lurra izoztuta zegoen eta ia
kurba guztietan lurrera
jausten nintzen; hangoak,
berriz, ohituta daude eta ez
ziren hainbeste jausten.
Gainera, zazpi gradu zero
azpiko tenperatura zegoen
lasterketa egin genuenean”.

Lasterketan 80 lagunek
parte hartu zuten gutxi gora
behera, lehen eta bigarren
urteko jubenilak, eta Peio
Goikoetxea (bigarren urte-
koa) 51.a izan zen. “Espe-
rientzia ona izan da eta oso
ondo pasatu dut, maila han-
dia zegoen. Gainera, hara jo-

atea bakarrik sekulako saria
izan da niretzat”, dio txirrin-
dulariak. Bertan, bi galiziar
eta Ordiziako lagun batek
ere parte hartu zuten eta
Peio ez zen bakarrik egon:
bere gurasoek, anaiak eta ar-
gazkilari batek, kotxea hartu
eta 18 orduko bidaia egin zu-
telako Chequiako lasterketa
ikusi ahal izateko. 

Bideko txirrindularitza

Euskadiko selekzioaren or-
dezkaria da Peio eta azken 4
urteetan 20 bat lasterkete-
tan parte hartu du. Bizkaiko
eta Euskadiko sailkapen oro-
korreko txapelduna izan da
eta 2. geratu da aurten Es-
painiako txapelketan. “Eus-
kadin lasterketa dezente da-
go eta maila ona dago. Espai-
nian, berriz, ez dago ia las-
terketarik ezta mailarik ere
(Galizian ezik). Kanpoko jen-
dea hona etortzen da laster-
ketetan parte hartzeko”.

Ziklo-kros eta bideko txi-
rrindularitzaren artean ba-
natzen ditu indarrak Peiok.
“Errepidean erresistentzia
da garrantzitsuena, besteek
zer egiten duten ikustea...
Ziklo-krosean, berriz, 40 mi-
nutuko lasterketak egiten
dira asko jota, eta hasiera-
tik topera joan behar zara”.
Eta aukeratzekotan argi du:
“Ziklo-krosa dibertigarria-
goa da, baina bideko txirrin-
dularitza gehiago gustatzen
zait eta profesionalki irtee-
ra gehiago du. Gainera, Er-
muan dauden profesionalak

ikusteak asko motibatzen
du. Zaila da, baina zuk ez
baduzu sinesten…”.

Datorren urtean afizionatu
mailara jauzia eman beharko
du, baina momentuz hurbilen
dituen lasterketetan du bu-
rua: martxoaren 14an bideko
txirrindularitzako denboral-
diari ekingo dio Eibarren.
“Helburuak uda partean fin-
katu ditut: Bizkaiko itzulia,
Ermuko lasterketa eta Eus-
kadiko txapelketa. Heldu bi-
tartean, lasai-lasai entrena-
tzen ibiliko naiz”.

Dorleta Vidal

PPeeiioo  GGooiikkooeettxxeeaa::

““MMuunndduukkoo  zziikklloo--kkrrooss  ttxxaappeellkkeettaarraa
jjooaatteeaa  ssaarriiaa  iizzaann  ddaa  nniirreettzzaatt””
CChheeqquuiiaakkoo  TTáábboorr  hheerrrriiaann  oossppaattuu
ddaa  aauurrtteennggoo  zziikklloo--kkrroosseekkoo
mmuunndduukkoo  ttxxaappeellkkeettaa  eettaa  PPeeiioo
GGooiikkooeettxxeeaa  eerrmmuuaarrrraakk  pprroobbaa
hhoorrrreettaann  ppaarrttee  hhaarrttzzeekkoo  aauukkeerraa
iizzaann  dduu..   MMiinnuuss  zzaazzppii   ggrraadduukkoo
tteennppeerraattuurraarreekkiinn  bbuurruuttuu  zzeenn
llaasstteerrkkeettaa  eettaa  PPeeiiookk  5511..  ppoossttuuaa
lloorrttuu  zzuueenn..

